
 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

Kuata 1 

2020 
Tagata 

Taunu’u 

Mai 

Tagata 

Asiasi 

Mai 

Aofaiga 35,963 21,673 

% sui mai i le 

kuata ua 

tuana’i atu 

 

-74.4 

 

-104.8 

% sui mai i le 

tausaga ua 

tuana’i atu 

 

 

-41.2 

 

 

-56.7 

Fuainumera mo Tagata Taunu’u Mai & 
TagataFaimalaga Ese Atu 

Kuata 1 2020 
25 Me 2020 

 Aotelega  
  

FA’AILO O LE 

KUATA: 

Kuata 1 2020 

fa’atusatusa atu i le 

Kuata 1 2019: 

 Aofaiga o tagata 

taunu’u mai (35,963) 

fa’aititia i le  41.2% 

 Aofaiga o tagata 

asiasi mai (21,673) 

fa’aititia i le 56.7% 

• Tagata asiasi mai:  

Niu Sila (fa’aitiitia i 

le 5,141) 

Ausetalia (fa’aititia 

i le 2,122) 

Amerika Samoa  

   (fa’aititia i le 1,880) 

Amerika  (fa’aititia i  

   le 1,043) 

• Aofaiga o tagata 

faimalaga ese atu 

(45,276) fa’aititia i 

le 39.7 pasene 

 

1. TAGATA TAUNU’U MAI 

1.1 AOFAIGA O TAGATA TAUNU’U MAI 

O le aofaiga o Tagata Taunu’u Mai sa fa’amauina 

mo le kuata 1 2020 (pusa 1) sa fa’ailoa mai ai le 

fa’aititia i le 74.4 pasene pe ā fa’atusatusa atu i le 

kuata ua tuana’i atu (Oketopa-Tesema 2019) ae 

fa’aititia i le 41.2 pasene pe ā fa’atusatusa atu i le 

kuata 1 (Ianuari-Mati)  o le 2019. (Taga’i Kalafi 1.1). 

 

E 96.1 pasene (34,548) o tagata taunu’u mai sa 

faimalaga mai i va’alele ae o le isi 3.9 pasene (1,415) 

sa faimalaga mai i va’aalalo mo le kuata 1 2020.  

  

Kalafi 1.1: Aofaiga o Tagata Taunu’u Mai, Kuata 

1, 2010 – 2020 

 
 

1.2. AOFAIGA O TAGATA ASIASI MAI  

Mo tagata asiasi mai e 21,673 mo le kuata 1 2020, 

e 104.8 pasene ua fa’aititia ai pe ā fa’atusatusa atu 

i le kuata ua tuana’i atu ae fa’aititia i le 56.7 pasene 

pe ā fa’atusatusa atu i le kuata o Ianuari-Mati 2019. 

(Taga’i Kalafi 1.2). 

 

Ua telē le fa’aitiitia o numera mo tagata taunu’u mai 
ma tagata faimalaga ese atu ona o le Tulaga Tau 
Fa’alavelave Fa’afuase’i (SOE) a le tatou Mālo ona 
o le Vairusi o le Koviti/ Korona, lea sa fa’atapula’a ai 
le aofaiga o faigamalaga i le malae va’alele Fa’ava-
o-Malo i Faleolo ma le Uafu i Apia mo tagata 
femalagaa’i talu mai le fa’aiuga o Mati 2020. 

Kalafi 1.2: Aofaiga o Tagata Asiasi Mai, Kuata 1, 
2010 – 2020 

 
 

1.3 MAFUAAGA O LE FAIMALAGA MAI O  

TAGATA TAUNU’U MAI  

O le tele o tagata taunu’u mai e patino lea i tagata 

asiasi mai, e aofia ai ma tagata sa āfea Samoa mo 

isi atunu’u (pusa 2), lea sa fa’amauina ai le 30.3 

pasene (10,900) mo ali’i ae 27.3 pasene (9,803) mo 

tama’ita’i.  

 

Mo Tagatanu’u Samoa toe fo’i mai, e 20.5 pasene 

(7,366) sa fa’amauina mo ali’i ae 19.3 pasene 

(6,924) mo  tama’ita’i. E 1.4 pasene sa fa’amauina 

mo ali’i (517) ae 1.3 pasene mo tama’ita’i (453) mo 

Tagata Nofo Fa’avaitaimi (Taga’i Kalafi 1.3). 

 

O le to’atele o tagata sa faimalaga mai i Samoa i le 

Kuata 1 2020 e i le va o le 20-64 tausaga le matutua. 

Aotelega (fa’aauau) 

 
Kalafi 1.3: Mafuaaga o le Faimalaga Mai o Tagata Taunu’u 

Mai, Kuata 1 2020 

 

 

1.4 ATUNU’U E Ō MAI AI TAGATA ASIASI MAI 
 
O lo’o tumau pea le fa’ato’ateleina o tagata e asiasi mai (pusa 3) 

e ō mai i Niu Sila lea sa fa’amauina ai le 42.4 pasene po’o le 

9,194 tagata asiasi mai ona soso’o atu iai lea o Ausetalia e 25.9 

pasene (5,613). E 6.4 pasene (1,394) sa fa’amauina mo 

Amerika, ae 6.0 pasene (1,293) sa fa’amauina mo Amerika 

Samoa. (Taga’i Kalafi 1.4).  
 

Kalafi 1.4: Atunu’u e ō mai ai Tagata Asiasi Mai, Kuata 1 2020 

 

 

1.5 ĪTU LAGI E Ō MAI AI TAGATA ASIASI MAI 

 

O le to’atele o tagata asiasi mai e ō mai i le itulagi o Oseania, lea 

na ripotia mai ai le 80.8 pasene ona soso’o mai ai lea o le atu 

Asia e 8.2 pasene.  

 

E 6.7 pasene sa fa’amauina mo le atu Amerika ma le pasene pito 

i la’iititi sa fa’amauina mo le Itu lagi o Europa e 3.2 pasene. 

(Taga’i Kalafi 1.5). 

 

Fig. 1.5: Ītulagi e ō mai ai Tagata Asiasi mai, Kuata 1 2020 

1.6 MAFUAAGA O LE FAIMALAGA MAI O TAGATA ASIASI 
MAI  
 

O atunu’u e masani ona faimalaga mai ai tagata asiasi  mai (pusa 

4) e aofia ai Niu Sila, Ausetalia, Amerika Samoa, ma Amerika sa 

ripotia mai ai le 80.7 pasene ae o le isi 19.3 sa ripotia mai mo isi 

atunu’u.  

 

O le to’atele o tagata asiasi mai sa faimalaga mai e asiasi i uõ 

ma aiga (40.0 pasene). E 33.3 pasene sa fa’amauina mo tagata 

sa faimalaga mai mo mālologa ma tāfaoga ma le isi 16.1 pasene 

sa fa’amauina mo tagata asiasi mai mo isi mafuaga.   

 

E 6.2 pasene sa fa’amauina mo tagata asiasi mai mo fonotaga 
ma pisinisi, 3.7 pasene mo tagata sa āfea Samoa ma le isi 0.6 
pasene sa faimalaga mai  mo taaloga. O lo’o fa’ailoa atu i le 
Kalafi 1.6 le mafuaaga o le faimalaga mai o tagata asiasi mai, pe 
ā fa’atusatusa le kuata 1 2019 ma le kuata 1 2020.  
 

Kalafi 1.6: Mafuaaga o le faimalaga mai o Tagata Asiasi Mai, 
Kuata 1 2019 & Kuata 1 2020 

 
 

1.7 VA’A MO LE FEMALAGAIGA O TAGATA TAUNU’U MAI 

 

E pei ona fa’ailoa mai i le pusa 5, o le to’atele o tagata sa 

faimalaga mai i le Kuata 1 2020 sa faimalaga mai lea i le Samoa 

Airways lea sa ripotia mai ai le 38.8 pasene (13,953 tagata 

taunu’u mai) ona soso’o mai ai lea o le Ea Niu Sila e 31.0 pasene 

(11,159 tagata taunu’u mai). 

  

E 12.8 pasene (4,609 tagata taunu’u mai) sa fa’amauina mo le 

Fiji Airways, 9.5 pasene (3,404) mo le Virgin Australia ae  3.3 

pasene (1,197) sa fa’amauina mo le Talofa Airways. O lo’o 

fa’ailoa atu i le Kalafi 1.7 igoa o va’a sa faimalaga mai ai ia  tagata 

taunu’u mai mo le kuata 1 2020. 

Aotelega (fa’aauau) 

 
Kalafi 1.7: Va’a mo le Femalagaiga o Tagata Taunu’u Mai, 

Kuata 1 2020 

 
 

1.8 UMI MA LE NOFOAGA SA NONOFO AI TAGATA ASIASI 

MAI 
 

E pei ona fa’ailoa atu i le Pusa 6, o le toa’tele o tagata asiasi mai 

i Samoa sa nonofo mo le fitu i le tolusefulu aso. O lo’o fa’aali atu 

i le Kalafi 1.8 le aotelega o le umi sa nonofo ai tagata asiasi mai.  

 

Kalafi 1.8: Umi sa nonofo ai Tagata Asiasi Mai, Kuata 1 2020 

 
 

O le to’atele o tagata asiasi mai (59.7 pasene po’o le 12,456 

tagata) sa fa’ailoa mai sa nonofo i aiga/ uō ae 29.4 pasene (6,141 

tagata) sa nonofo i faletali mālo. (Taga’i Kalafi 1.9).  

 

Kalafi 1.9: Nofoaga sa nonofo ai Tagata Asiasi Mai, Kuata 1 

2020 

2. TAGATA FAIMALAGA ESE ATU 
 

2.1 AOFAIGA O TAGATA FAIMALAGA ESE ATU 

 
O le aofaiga o Tagata Faimalaga Ese Atu sa fa’amauina mo le 

Kuata 1 2020 (pusa 1) sa fa’ailoa mai ai le fa’aititia i le 36.9 

pasene pe ā fa’atusatusa atu i le kuata ua tuana’i atu (Oketopa-

Tesema 2019) ae fa’aititia i le 39.7 pasene pe ā fa’atusatusa atu 

i le kuata 1  o le 2019. (Taga’i Kalafi 2.1). 

 

E 97.5 pasene (44,139) o tagata taunu’u mai sa faimalaga mai 

i va’alele ae o le isi 2.5 pasene (1,137) sa faimalaga mai i 

va’aalalo mo le kuata 1 2020.   

 

Kalafi 2.1: Aofaiga o Tagata Faimalaga Ese Atu, Kuata 1, 

2010 - 2020 

 

 

2.2 TAGATANU’U FAIMALAGA ESE ATU  

 

E pei ona faailoa mai i le Pusa 7, o le 88.7 pasene (40,166) o 
tagata faimalaga ese atu o tagatanu’u Samoa, Niu Sila, 
Ausetalia ma Amerika. O lo’o fa’ailoa atu i le Kalafi 2.2 
tagatanu’u sa faimalaga ese atu ma Samoa i le Kuata 1 o le 
2020. 
 

 Kalafi 2.2: Tagatanu’u Faimalaga Ese Atu, Kuata 1 2020  

Aotelega (fa’aauau) 

 
2.3 MAFUAAGA O LE FAIMALAGA ESE ATU O TAGATA 
SITISENI SAMOA  
 

E 11,130 tagata sitiseni samoa sa faimalaga ese atu i le Kuata 
1 o le 2020 (Pusa 8). Mai i lea aofaiga, e 58.7 pasene (6,537) o 
tama’ita’i ae 41.3 pasene (4,593) o ali’i. 

 
O le to’atele o tagata sitiseni Samoa sa faimalaga ese atu, sa 
malaga e asiasi i aiga/ uo lea sa ripotia mai ai le 45.7 pasene 
(5,084) ona soso’o mai ai lea o tagata sistiseni Samoa sa 
faimalaga ese atu mo malologa ma tafaoga lea sa fa’amauina  
mai ai le 26.3 pasene (2,923).  

 
E 24.0 pasene (2,674) sa faamauina mo tagata sitiseni Samoa 
sa faimalaga ese atu mo isi mafuaga ae 3.2 pasene (355) sa 
faimalaga ese atu mo pisinisi ma fonotaga. (Taga’i Kalafi 2.3). 
 
Kalafi 2.3: Mafuaaga o le Faimalaga Ese Atu o Tagata 

Sitiseni Samoa, Kuata 1 2020  

 
 

2.4 ATUNU’U SA NONOFO AI TAGATA SITISENI SAMOA PE 

Ā FAIMALAGA ESE ATU 
 

E pei ona faailoa mai i le Pusa 9, o le toatele o tagata sitiseni 
Samoa sa faimalaga ese atu, sa faimalaga lea mo Niu Sila lea 
sa faamauina mai ai le 58.9 pasene (6,554) ae 14.0 pasene 
(1,562) sa faamauina mo Amerika Samoa. 

 
E 11.1 pasene (1,230) sa faamauina mo tagata sa faimalaga 
ese atu mo isi atunuu o le atu Pasefika ae 8.7 pasene (969) mo 
tagata sitiseni Samoa sa faimalaga ese atu mo Ausetalia. O lo’o 
auiliili atu i le Kalafi 2.4 atunu’u sa faimalaga ese atu iai tagata 
sitiseni Samoa i le kuata 1 o le 2020.  
 

 Kalafi 2.4: Atunu’u sa Nonofo ai Tagata Sitiseni Samoa pe 

ā Faimalaga Ese Atu, Kuata 1 2020  

2.5 ITUAIGA GALUEGA A TAGATA SITISENI SAMOA PE Ā 
FAIMALAGA ESE ATU MA SAMOA 
 

O le toatele o tagata sitiseni Samoa sa faimalaga ese atu mo 
atunu’u mamao (Pusa 10), o tagata faigaluega i galuega  
Services/ Sales lea sa faamauina mai ai le 18.5 pasene (2,062) 
ona soso’o mai ai lea o pepe ma tagata matutua ua ritaea e 16.8 
pasene (1,872). O le kalafi 2.5 o lo’o  auiliiliina ai ituaiga galuega 
a tagata sitieseni Samoa sa faimalaga ese atu ma Samoa.  
 

Kalafi 2.5: Ituaiga Galuega a Tagata Sitiseni Samoa sa 

Faimalaga Ese Atu, Kuata 1 2020  

 

 

 

3. ESEESEGA O TAGATA TAUNUU MAI 
MA TAGATA FAIMALAGA ESE ATU 

 
Mo le Kuata 1 2020, o le eseesega o tagata taunu’u mai ma 
tagata faimalaga ese atu sa faamauina ai le -9,313 (Pusa 1) o 
lona uiga, sa to’atele tagata sa faimalaga ese nai lo’o tagata sa 
faimalaga mai mo Samoa.  
 
Kalafi 3.1: Eseesega o Tagata Taunuu Mai ma Tagata 
Faimalaga Ese Atu, Kuata 1 2016 – Kuata  1 2020 
 

 
 

O lo’o faapipi’iina atu Pusa 1-10 ma Kalafi e fa’atatatu i 

fa’amataga tau fuainumera mo tagata femalagaa’i mo le nofo 

silafia. 

FA’AMATALAGA 

 

O fa’amaumauga mo tagata taunu’u mai sa mafai lea ona 

tu’ufa’atasia mai i pepa femalagaa’i mo tagata taunu’u 

mai i Samoa ma tagata faimalaga ese atu ma Samoa.    

 

O nei pepa femalgaa’i sa fa’atumuina e tagata taunu’u mai 

i Samoa ma tagata faimalaga ese atu ma Samoa mai: 

 (1) Malae Va’alele Fa’ava-o-Malo i Faleolo  

 (2) Malae Va’alele Fa’ava-o-Malo i Fagali’i 

 (3) Uafu i Matautu i Apia 

 

O fa’amaumauga fa’afuainumera mo tagata femalaga’i o 

lo’o tu’u fa’atasia fa’ale masina, fa’ale kuata ma le fa’ale 

tausaga. O nei ripoti o lo’o maua uma lava i le upega 

tafa’ilagi: www.sbs.gov.ws 

 

E fia fa’ailoa atu ma le agaga fa’aaloalo i tatou pāaga 

masani, o le ā leai se tatou ripoti mo Fuainumera mo 

Tagata Taunu’u Mai ma Tagata Faimalaga Ese Atu mo 

le Kuata 2 o le 2020 ona o le Tulaga Tau Fa’alavelave 

Fa’afuase’i (SOE) a le tatou Mālo, lea sa fa’atapula’a ai  

le aofaiga o  faigamalaga i le malae va’alele Fa’ava-o-

Malo i Faleolo ma le Uafu i Apia mo tagata femalagaa’i 

mo le masina o Aperila ma Me atonu fo’i ma Iuni 2020.  

 

 

Aliimuamua Malaefono Tauà T Faasalaina 

FA’AMAU FUAINUMERA A LE MALO/ OFISA 

SILI 

 

Aotelega (fa’aauau) 

 

http://www.sbs.gov.ws/


FA’AOPOOPOGA
 

Kalafi 1: Tagata Taunu’u Mai Fa’alekuata, Kuata 1 2010 – Kuata 1 2020 
 

 
 

 
Kalafi 2: Tagata Asiasi Mai Fa’alekuata, Kuata 1 2010 – Kuata 1 2020 

 

 
 

  
Kalafi 3: Tagata Faimalaga Ese atu Fa’alekuata, Kuata 1 2010 – Kuata 1 2020 

